
					এই পাতাটির মুদ্রণ সংশোধন করা প্রয়োজন। 
পঞ্চম অধ্যায় ; বনভাগ প্রভৃতি স্থানের ব্রাহ্মণ বিবরণ শ্রীহট্টের ইতিবৃত্ত ১০৩
শ্রীহট্টের নবাব মোহাম্মদ আলী খা হইতে তিনি ১৭৫৮ খৃষ্টাব্দে এক সনদের দ্বারা এ জিলার প্রতি মহাল হইতে দৈনিক ১২॥০ গণ্ডা কৌড়ি হিসাবে দেব-সেবার ব্যয় পাওয়ার অধিকার প্রাপ্ত
হন। এই সনন্দের আদেশ সরকারী কৰ্ম্মচারিবর্গের উপর জারি হইয়াছিল।৩২
রঘুনাথ পণ্ডিত ও হরিশঙ্কর বিদ্যালঙ্কারের মৃত্যু এক বৎসরেই হইয়াছিল। তখন এই দৈনিক বৃত্তি নানা কারণে রহিত হইয়া যায়। রঘুনাথের পুত্র দেবী প্রসাদ পৈতৃক বৃত্তি পুনঃ প্রাপ্তির জন্য গবর্ণমেণ্টে দরখাস্ত করিলে (৪ঠা অক্টোবর ১৭৯৮ খৃষ্টাব্দ) শ্রীহট্টের কালেক্টর আমুঢ়ী সাহেবের দস্তখতে (৬ই তারিখে) এই হুকুম হয় যে “দেবী প্রসাদ শৰ্ম্মার পূৰ্ব্বের নিদ্ধারিত বৃত্তি বিনা ওজনে প্রতিদিন দেওয়া যায়।” দেবীপ্রসাদের মৃত্যুর পরে গবর্ণমেন্ট অনাবশ্যকরোধে এই বৃত্তি রহিত করেন। তাহার পৌত্র শ্ৰীযুত প্রিয়নাথ ভট্টাচাৰ্য হাইকোর্ট পর্যন্ত পূৰ্ব্ববৃত্তি বাহালের
যে দেবতার জন্য উক্ত প্রভূত পরিমাণ ভূমি ও নগদ দৈনিক বৃত্তি নির্দিষ্ট হইয়াছিল, সে দেবতা পূৰ্ব্বোক্ত বংশীধারী এবং মদন মোহন। তাঁহাদের সঙ্গে আরও তিনজন দেবতা ছিলেন, এ সব দেবতার মন্দিরই রায়নগরের “পঞ্চরত্ন মন্দির” নামে খ্যাত। ভূকম্পের পূৰ্ব্বে ইহার ভগ্নাবস্থা আমরা দেখিয়াছিলাম। এই মন্দির লালা আনন্দরামের ব্যয়ে ১৭৮২ খৃষ্টাব্দে নিৰ্ম্মিত হইয়াছিল।৩৩
৩২. প্রাচীন সনন্দের মৰ্ম্ম =
শাহ আলম গাজি বাহাদুর ফিদরি সৈয়দ মোহাম্মদ আলী খাঁ বাহাদুর ১১৫৫ পারস্য মোহর ।
সাল ৮ জলুস
“কৰ্ম্মচারীয়ান ও তহশীলদারান সরকার শ্রীহট্ট জানিবা যে হরিশঙ্কর বিদ্যালঙ্কার সাং কসবে শ্রীহট্ট জেলার রায়নগর স্বগীয় পূজার স্থান নিযুক্ত করিয়াছেন উক্ত হরিশঙ্করের দেবসেবা চালাইবার উপায় না থাকা কারণে সরকার মজকুরের প্রতি মহালের রাজস্ব আয় হইতে প্রতিদিন ১২০০ গণ্ডা কৌড়ি হিসাবে দেওয়া যায়। এই উপসত্ত দ্বারায় পুত্র পৌত্রাদি ক্রমে ঠাকুর পূজার কাজ চালাইয়া আশীৰ্ব্বাদ করিতে থাকে। কৰ্ম্মচারীয়ান ইহা দিতে একদিন ক্রটি করিবেক না প্রতি দিবস দিতে থাকিবেক । তদ্বারা পুত্র পৌত্রাদি ক্রমে ঠাকুর সেবার কাজ চালাইয়া আশীৰ্ব্বাদ করিতে থাকে।"
99. "An inscription in Bengali on the Temple of idol Bansidari in Sylhet sets forth that the Temple
was built in the honour of the god Bansudari in 1704 sakera."
The Report on the progress of Historica Researe' es in Assam p 9 and vide 1 i ' of the Archoelogical Survey of Province of Assam.
লালা আনন্দরামের উল্লেখ শ্রীহট্টের ইতিবৃত্তের ২য় ভাগ ৫ম খণ্ড ২য় অধ্যায় এবং পরবর্তী ৪র্থ ভাগে দ্রষ্টব্য।

		 এই পাতা শেষ সম্পাদিত হয়েছে ০২:৩৩টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

